
Setem baru permgati
pembukaan muzium
sejarah semula jadi

SEBUAH koleksi setem baru kini ada di pasaran
bagi memperingati pembukaan satu-satunya muzi-
um sejarah semula jadi di Singapura, Muzium Se-
jarah Semula Jadi Lee Kong Chian.

Koleksi itu, yang tajuknya sama dengan nama
muzium tersebut, dikeluarkan Singapore Post Limit-
ed (SingPost) dan mula dijual hari ini.

Muzium di Universiti Nasional Singapura (NUS)
itu bakal dibuka kepada orang ramai mulai 28 April.
Ia berusaha menjadi ketua dalam bidang biodiversi-
ti, penyelidikan pemuliharaan, pendidikan dan jan-
gkauan bagi Asia Tenggara.

Tiga rangka dinosaur dan lebih sejuta spesimen
tumbuhtumbuhan serta haiwan akan dipamer di mu-
zium itu. Ini selain sejarah semula jadi rantau ini ser-
ta biodiversitinya yang kaya.

Setem tersebut memaparkan empat haiwan ikon-
ik di muzium itu - setem dinosaur sauropod bagi kiri-
man tempatan, setem kinjeng Giant Hawker berhar-
ga 70 sen, setem burung hitam kuning Broadbill ber-
harga 90 sen dan setem penyu Leathery berharga
$1.30

Selain itu, produk setem daripada koleksi terse-
but termasuk sampul surat hari pertama mengandun-
gi set lengkap setem tersebut berharga $4.05, dan
pek hadiah mengandungi set lengkap setem tersebut
berharga $5.

Orang ramai boleh mendapatkan setem dan
produk berkaitan itu di pejabat pos dan Muzium Set-
em Singapura atau dalam talian di laman
www.stampdelight.com.

